
Abstract. In 2009-2011, the central regions of Uzbekistan - Bukhara, Samarkand and Navoi regions - experienced
a phase of active development in the industrial sector. Efficient use of natural resources, technical and
technological innovations, infrastructure projects and state programs ensured the growth rates of industrial
sectors. At the same time, reforms in the field of international cooperation, in particular, attracting foreign
investments, establishing joint ventures and expanding the geography of exports, increased the level of

2009-2011-YILLARDA BUXORO, SAMARQAND, NAVOIY SANOATIDA O‘SISH
VA XALQARO HAMKORLIK DINAMIKASI

Tuyev Fazliddin Erkinovich
Buxoro davlat pedagogika instituti dotsenti

Annotatsiya. 2009-2011-yillar davomida O‘zbekistonning markaziy hududlari Buxoro, Samarqand va Navoiy
viloyatlari sanoat sektorida faol rivojlanish bosqichini boshidan kechirdi. Tabily resurslardan samarali
foydalanish, texnik va texnologik yangilanishlar, infratuzilmaviy loyihalar va davlat dasturlari sanoat
tarmoqlarining o‘sish sur’atlarini ta’minladi. Shu bilan birga, xalqaro hamkorlik yo‘nalishidagi islohotlar, xususan,
xorijiy investitsiyalarni jalb qilish, qo‘shma korxonalar tashkil etish va eksport geografiyasini kengaytirish orqali
mintaqaviy igtisodiyotning tashqi bozorlar bilan bog‘liglik darajasi oshdi. Mazkur tadgiqotda sanoat sektoridagi
o‘sishning asosiy omili sifatida xalqaro hamkorlik mexanizmlari tahlil gilinadi hamda ularning mintaqaviy
rivojlanishga ta’siri ko‘rsatiladi. Tadqiqot natijalari kelgusida sanoat siyosati va tashqi iqtisodiy strategiyani
shakllantirishda amaliy ahamiyat kasb etadi.

Kalit so‘zlar: Navoiy, Samargand va Buxoro viloyatlardagi, qo‘shma korxonalar, xorijiy investitsiyalar, loyiha,
xorijiy davlatlar.

DOI: https://doi.org/10.47390/SPR1342V5SI9Y2025N 14

Muammoning o‘rganilganlik darajasi va metodologiya. 2009-2011-yillarda Navoiy,
Samargand va Buxoro viloyatlardagi qo‘shma korxonalar faoliyati tarixiga bag‘ishlab yozilgan
ishlarga bir qator iqtisodchi olimlardan B.Kazbekov, N.U.Arabov, N.E.Ibodullaev,
Yu.Iskandarova, Z.0.Raximov va boshqalarning kitoblarini kiritish mumkin. Milliy va mahalliy
davlat arxivi materiallari, davriy matbuot hamda ilmiy-ommabop nashrlardan foydalangan
holda, tanlangan muammo mohiyatini ochib beradi. Zarafshon vohasidagi tabiiy

imkoniyatlarning tashqi aloqalarga kiritilishini o‘rganish jarayonida iqtisodiy, mantiqiy, ilmiy
abstraksiyalash, induksiya, deduksiya, dinamikada o‘rganish, qiyosiy tahlil, oddiydan
murakkabga, noaniqglikdan aniqlik tomon kabi va boshqa usullardan foydalanildi.

Muhokama va natijalar. O‘zbekiston Markaziy Osiyo mintaqasining yuragi hisoblanadi
va u Shimoli-G‘arbiy yo‘nalishda Rossiya orqali Yevropa davlatlariga, Sharqiy yo‘nalishda Xitoy
orqali Janubi-Sharqgiy Osiyo mamlakatlariga, Janubiy yo‘nalishda Bandar Abbos porti orqali
Yaqin Sharq va Fors ko‘rfaziga chiqadigan barcha transport (temir yo‘l trassalari) qatnovlarni
bog‘lovchi markaz bo‘lib xizmat qiladi[1]. Yuqorida gayd qilingan imkoniyatlar tufayli
O‘zbekistonda, jahon moliyaviy-iqtisodiy inqgirozi sharoitida mamlakat iqtisodiy
rivojlanishining barqaror sur’atlarini saqlash, xalqaro moliya tashkilotlari rahbarlari
tomonidan qayd etilganidek, to‘g‘ridan-to‘gri xorijiy investitsiyalar hajmini 2,6 baravar
ko‘paytirish imkonini berdi[2].

O‘zbekiston Respublikasi Prezidentining 2009-yil 27-yanvardagi “2009-yilda sanoat
kooperatsiyasi asosida tayyor mahsulotlar, butlovchi buyumlar va materiallar ishlab
chiqarishni mabhalliylashtirish dasturi to‘grisida”gi PQ-1048-sonli qarorining ijrosini
ta'minlash magsadida Karmana tumanida “Karmana gips mahsulotlari” O‘zbekiston-Kanada
go‘shma korxonasi gips mahsulotini yetkazib berish magsadida “Shams-Navoiy” firmasi gips
ishlab chiqarish loyihasini amalga oshirilishi bilan qo‘shimcha 50 ta yangi ish o‘rni yaratilgan.
Ushbu loyihani amalga oshirish maqgsadida “Xitoy taraqqiyot banki” tomonidan Xitoy
texnologiyasi asosida gips ishlab chiqarish zavodini tashkil etish uchun 3 yil muddatga
748 ming AQSh dollari miqdorida imtiyozli kredit mablag'i ajratildi. Kredit mablag'i hisobiga
Xitoy davlatining “TA’IAN SEGER MECHANICAL AND ELECTRICAL SCIENCE
AND TECHNOLOGY CO.LTD” firmasidan gips ishlab chigarish uskunalari olib kelish bo‘yicha
import shartnomasi rasmiylashtirilib, TIF Milliy bank Navoiy bo‘limi tomonidan 193,7 mln so‘m
(shartnomaning 15 foizi) miqdoridagi kredit mablag‘i “Shams-Navoiy” firmasining maxsus
hisob-ragamiga konvertatsiya qilish uchun 2009-yil 3-fevralda ko‘chirilgandi[3]. Shu tariqa
“Shams-Navoiy” firmasi oz loyihalarini rivojlantirib “Karmana gips mahsulotlari” qo‘shma
korxonasi gips yetkazib berishni jonlantirib, korxonada qo‘shimcha ish o‘rinlarini yaratgan.

O‘zbekiston Respublikasi Prezidentining 2010-yil 15 dekabrdagi “2011-2015 yillarda
O‘zbekiston Respublikasi sanoat salohiyatini rivojlantirish to‘g'risida” gi Qarori ijrosini
ta'minlash magqgsadida Zarafshon vohasida sanoatning rivojlanishi uchun yangi sanoat
klasterlari tashkil etildi, texnologiyalarni yangilash va zamonaviy ishlab chiqarish tizimlarini
joriy etish maqgsadida yirik investitsiyalar yo‘naltirilgandi. Navoiy viloyatida og‘ir sanoat
tarmoglari, xususan, marmar va granit, oltin va kimyo sanoati rivojlangan. Bu yerda yangi
texnologiyalar joriy etilib, sanoatni modernizatsiya qilish ishlari boshlangandi. Buxoroda
energetika, neft-gazni, kimyo va texnologik ishlab chiqarish sohalarini rivojlantirishga,
Samarqandda kichik tadbirkorlik asosida qo‘shma korxonalar tashkil qilib, aholini real
daromadlarini oshirishga katta e’tibor qaratgandilar.

Har uchala viloyatda yangi sanoat korxonalari qurildi. Misol uchun, Navoiyda yirik
metallurgiya zavodi va kimyo korxonalari tashkil etildi. Buxoroda tabiiy va geostrategik
imkoniyatidan kelib chiggan holda Rossiya bilan hamkorlikda “Qandim” gazni qayta ishlash
majmuasi, Samarqandda O‘zbekiston va Xitoy hamkorligida “SAMARKAND TIAN ZHU SILK
WORM” qo‘shma korxonasini faqat viloyat uchun emas, balki butun mamlakat uchun muhim
sanoat resurslarini ishlab chiqaradi[4]. Sanoat salohiyatini rivojlantirish uchun viloyatlararo

transport va logistika infratuzilmasi yaxshilandi. Yangi temir yo‘l va avtomobil yo‘llari qurildi,
bu esa mahsulotlarni ishlab chigarishdan bozorlarga yetkazib berishda samaradorlikni oshirdi.

Qolaversa, 2010-yil Samarqgand viloyatida sanoat salohiyatini oshirish borasida 151 ta
loyiha amalga oshirilgan, shuning natijasida 2419 ta yangi ish o‘rinlari yaratilgan. Bunga bir
misol, loyiha asosida “Leka Teks” qo‘shma korxonasi ish boshlashi bilan shu korxonaning o‘ziga
98 ta yangi ish o‘rinlari tashkil etilgan[5]. Samargand shahridagi “8-Mart” AJ. 2010-yilda
rekonstruksiyalash ishlarini boshlab, modernizatsiyalash maqsadida 2 mlni. dollariga
Yaponiyaning “JUKI” firmasidan zamonaviy uskunalarni xarid qilingan. 2011-yildan trikotaj
mahsulotlarini chiqarib 450 kishini ish bilan ta'minlagan. Viloyatning Paxtachi tumanida 86 ta
ishlab chiqarish korxonasi faoliyat ko‘rsatmoqda. Birgina Shveysariyaning “Parisa” firmasi
bilan qurilish materiallari ishlab chiqarish bo‘yicha loyihani amalga oshirish uchun 450 mln.
dollarlik memorandum imzolagandi. Ushbu loyihani moliyalashtirish maqsadida 1 mlrd. so‘m
mablag’ kelib tushgan. Loyiha amalga oshishi bilan 1200 kishi ish bilan ta’minlangandi.
Samarqand liftsozlik zavodi va Rossiya Federatsiyasining Moskva shahridagi “Presvet-invest”
aksionerlik jamiyatlari o‘rtasida tuzilgan shartnomaga muvofiq[6] Samarqand liftsozlik zavodi
2011-yilda to‘liq quvvat bilan ishga tushirildi, natijada yiliga besh ming dona jahon talablariga
javob beradigan lift ishlab chiqarilib, mahsulotning 80 foizi dunyo mamlakatlariga eksport
yo‘naltirilgan[7].

2002-yil “Kattaqo‘rg'on yog‘-moy” gqadoqglash tarmog‘i rekonstruksiya qilinib,
Fransiyaning “Steka-Bottlez” firmasida tayyorlangan 1 litrli PET idishlarga qadoglaydigan
hamda 2003-yilda kungabogar donini qayta ishlovchi (po‘stidan tozalovchi) bo‘lim zamonaviy
avtomatik uskunalar tizimi ishga tushirildi. Diversifikatsiya qilish va investitsion salohiyatini
oshirilib, 2011-yilda Hindistonning “Muez-Hest” firmasi bilan tuzilgan shartnomasiga asosan
350 ming dollariga sutkasiga 30 tonna yogni hidsizlantiradigan dezodoratsiya uskunasini sotib
olindi va 2014-yilda Italiyaning “ISI Caldaie S.p.A.” kompaniyasi bilan shartnoma tuzilib 2 dona
GX-9000-15 tonna/soatiga va GX-12000-20 tonna/soatiga bug‘ ishlab chigaruvchi energo
tejamkor bug’ qozonlari olib kelinib yangi binoda o‘rnatildi. Shu yili Germaniyaning “SKET”
korxonasidan modernizatsiyalashgan G-24M markali soatiga 50 tonna pishirilgan mag’izdan
yog oluvchi 2 dona press olib kelinib ishga tushirilgan|[8].

2010-yil Buxoroda investitsiya dasturiga kiritilgan obyektlarni o‘z vaqtida
foydalanishga topshirilishini va ishlab chiqarishni modernizatsiyalash, texnik va texnologik
qayta jihozlash dasturlarini amalga oshirilishini ta’'minlash chora-tadbirlari to‘g‘risidagi
dasturiga muvofiq Buxoro shahrida 11 taloyiha bo‘yicha jami 3,3 mln. dollari, shundan 1,1 min.
dollar to‘g'ridan-to‘g'ri investitsiya jalb qilinib 187 ta, Vopkent tumanida 5 ta loyiha uchun
1,4 mln. dollar hisobiga 157 ta, Jondorda 6 ta loyiha hisobiga 50 ta yangi ish o‘rinlar yaratilgan.
Kogon shahrida 1 ta loyiha bo‘yicha jama 205,3 ming dollar, Kogon tumaniga 8 ta loyiha
bo‘yicha jami 2643,1 ming dollar, Peshko‘ tumaniga 2 ta loyiha bo‘yicha jami 70 ming dollar,
Romitan tumaniga 3 ta loyihadan 2 tasi bo‘yicha 93,3 ming dollar sarmoyalar kiritilgan. Olot va
Qorako‘l tumanlarida 3 ta loyiha dasturlari amalga oshirilishi viloyatda yengil sanoatni
rivojlanib, yangi qo‘shma korxonalarning tashkil qilinishi va mavjud sanoat korxonalarida
modernizatsiya va diversifikatsiya qilish imkonini berib, jami Buxoro viloyatida 7,8 ming ta
yangi ish o‘rinlar yaratilgan edi[9].

Navoiy viloyatining harakatli investitsiya dasturlarini samarali amalga oshirilishini
ta'minlash va to‘g'ridan-to‘g'ri xorijiy investitsiyalarini jalb etish borasida yuz dan ortiq

loyihalar amalda bajarilgan. “Navoiy Gold Plast” korxonasi pet qopqoqlar va “Navoiy Korpet”
va “Karmana gilam invest” korxonasi gilam ishlab chiqarish loyihalarini amalga oshirgan[10].
Navoiy kon-metallurgiya kombinatining Navoiy, Uchqudugq, Zarafshon, Nurobod, Zafarobod
shaharlaridagi korxonalari tomonidan fosforit, osh tuzi, qoplama toshlar, qurilishda
ishlatiladigan qum, ohaktosh konlari jadal o‘zlashtirilishining asosiy sababi, korxonalarni
modernizatsiya qilish masalalariga alohida e’tibor qaratgan. Natijada qisqa muddatda
korxonalar xorijning eng zamonaviy kon-shaxta transportlari, metallurgiya, burg‘ilash,
geologiya-qidiruv, qurilish, mashinasozlik, metallga ishlov beruvchi uskunalari bilan jihozlandi.
0‘z navbatida, mahsulotlar sifatini jahon standartlari darajasiga ko‘tarish barobarida, ularni
eksport qilish imkoniyatini ham kengaytirilgan edi. Kombinat jamoasining gimmatbaho
metallar va fosforit mahsulotlari, polivinilxlorid va polietilenli quvurlari, gqimmatbaho metallar
gotishmalaridan zargarlik buyumlari yaratish va ishlab chigarildi hamda boshqga yo‘nalishlarda
“ISO 9001:2000”, “ISO 14001:2004”, “OHSAS 18001:1999” xalqaro sertifikatlarini qo‘lga
kiritgani buning isbotidir[11].

Xullas. 2009-2011-yillar davomida Zarafshon vohasining Buxoro, Samargand va Navoiy
viloyatlarida sanoat sektorida sezilarli o‘sish kuzatildi. Hududiy va xalqaro iqtisodiy alogalarni
kengaytirish, texnologiyalarni modernizatsiya qilish, qo‘shma korxonalar tashkil etish va
investitsiya loyihalarini amalga oshirish orqali iqtisodiy faollik oshirildi. Yangidan ish o‘rinlari
yaratildi, eksport salohiyati kengaydi, logistika va infratuzilma takomillashtirildi. Bu
jarayonlarda xorijiy davlatlar, jahon moliya institutlari va xalqgaro hamkorlar bilan aloqalar
muhim o‘rin tutdi. Umuman olganda, ushbu davrda Zarafshon vohasi sanoatida kompleks va
barqaror rivojlanishga erishildi.

